
  ეთიკის კომისიის 

ზეპირი  

                                                                რ  ე  კ  ო  მ  ე  ნ  დ  ა  ც  ი  ა 

 

შეკითხვის კომისიაში შემოსვლის თარიღი: 10.02.2020 

შეკითხვის რეგისტრაციის ნომერი: 004/20 

 

შეკითხვა: 

ადვოკატი ერთ-ერთ კერძო კომპანიაში იურისტის პოზიციაზე მუშაობის პერიოდში 

აწარმოებდა „ბ“-ს საქმეს სესხის ხელშეკრულების გაფორმების თაობაზე და სამართლებრივ 

რჩევებს აძლევდა მას. კერძო კომპანიიდან წამოსვლის შემდგომ, ადვოკატი ჩაერთო ერთ-ერთ 

სასამართლო დავაში „ბ“-ს მოწინააღმდეგე მხარის წარმომადგენლად. დავა ეხებოდა იმავე 

სესხის ხელშეკრულებას, რის თაობაზეც ადვოკატს იურისტის პოზიციაზე მუშაობის დროს 

შეხება ჰქონდა. მოცემულ შემთხვევაში, ადვოკატის ამგვარი სახით დავაში ჩართვით 

დაირღვევა თუ არა ეთიკური ვალდებულებები?  

ანალიზი: 

„ადვოკატი არის თავისუფალი პროფესიის პირი, რომელიც ემორჩილება მხოლოდ კანონსა და 

პროფესიული ეთიკის ნორმებს და გაწევრიანებულია საქართველოს ადვოკატთა ასოციაციაში“ 

(„ადვოკატთა შესახებ“ საქართველოს კანონის 1. 2 პუნქტი). 

„საადვოკატო საქმიანობა მოიცავს: ადვოკატის მიერ იურიდიული რჩევის მიცემას იმ 

პირისათვის, რომელმაც მას დახმარებისათვის მიმართა (კლიენტი); კლიენტის 

წარმომადგენლობას საკონსტიტუციო დავის, სისხლის, სამოქალაქო ან ადმინისტრაციული 

სამართლის საქმეზე სასამართლოში, არბიტრაჟში, დაკავების, გამოძიების ორგანოებში; მესამე 

პირის მიმართ სამართლებრივი დოკუმენტების მომზადებას და კლიენტის სახელით 

ნებისმიერი დოკუმენტაციის წარდგენას; ისეთი იურიდიული დახმარების გაწევას, რომელიც 

არ უკავშირდება მესამე პირის წინაშე წარმომადგენლობას“ („ადვოკატთა შესახებ“ 

საქართველოს კანონის მე-2 მუხლი). 

პროფესიაში შესვლისთანავე ადვოკატთა ასოციაციის წევრზე ვრცელდება ყველა ის უფლებები 

და ვალდებუელებები, რაც ადვოკატის სტატუსიდან გამომდინარეობს, მათ შორის იურისტად 

მუშაობის პერიოდში ადვოკატი ატარებს თავის სტატუსს და შესაბამისად, ის უნდა 

მოქმედებდეს  ეთიკური ნორმების ფარგლებში. 

მოცემულ შემთხვევაშიც, ადვოკატი იურისტის პოზიციაზე ყოფნისას მუშაობდა „ბ“-ს სესხის 

ხელშეკრულების გაფორმებასთან დაკავშირებით. ამ საქმიანობის ფარგლებში „ბ“-ს საქმესგან 

მიღებული ინფორმაცია დაცულია კონფიდენციალობის პრინციპით, რადგან ის 

სამართლებრივ რჩევებს აძლევდა როგორც ადვოკატის სტატუსის მქონე პირი ადვოკატის მიერ 

„ბ“-სგან მიღებული პროფესიული საიდუმლოების გამჟღავნება შესაძლოა სასარგებლო იყოს 

მეორე მხარისთვის, რა დროსაც საფრთხე ექმნება „ბ“-ს ინტერესებს.  

დასკვნა:  

კომპანიაში იურისტის პოზიციაზე მუშაობის დროს, ადვოკატზე ვრცელდება ეთიკური 

ვალდებულებები და შემდგომში სხვა კიენტების ინტერესების წარმოამდგენლობისას, უნდა 

გაითვალისწინოს ადვოკატმა ინტერესთა კონფლიქტის წარმოქმნის საფრთხეები, მათ შორის 

მიღებული პორფეისული საიდუმლოების გათვალისწინებით.   

რეკომენდაცია არ არის სავალდებულო ეთიკის კომისიის ან სასამართლოს მიერ რომელიმე 

დისციპლინური საქმის განხილვისას. თუმცა შესაძლებელია გამოყენებული იქნეს ერთ-ერთ 

წყაროდ ეთიკის კომისიის გადაწყვეტილებაში. 


